
Аннотация. Ушбу мақолада умумий ўрта таълим мактаблари, ўқувчиларини касб 

– ҳунар ва профессионал таьлим масканларига йўналтиришнинг самарали йўллари ва 

истиқболлари кўрсатиб ўтилган шунингдек узлуксиз таълим тизимида шахс камолоти 

замон талабларига мос рақобатбардош кадрларни тайёрлаш таълим ислоҳотларидаги 

муҳим вазифа бўлиб ҳисобланади.  

ЭФФЕКТИВНЫЕ ПУТИ НАПРАВЛЕНИЯ УЧАЩИХСЯ 

ОБЩЕОБРАЗОВАТЕЛЬНЫХ ШКОЛ В ЦЕНТРЫ ПРОФЕССИОНАЛЬНОЙ 

ПОДГОТОВКИ 

Аннотация. В данной статье показаны эффективные пути и перспективы 

направления учащихся в общеобразовательные школы, центры профессионального и 

профессионального обучения, а личностное развитие в системе непрерывного 

образования является важной задачей реформы образования. 

Ключевые слова: общее среднее образование, учащиеся, педагог, 

профессиональное образование. 

EFFECTIVE WAYS TO REFER STUDENTS OF GENERAL EDUCATION SCHOOLS 

TO VOCATIONAL TRAINING CENTERS 

Abstract. In this article, the effective ways and prospects of directing students to general 

secondary schools, vocational and professional training centers are shown. In the continuous 

education system, personal development is an important task in education reforms. 

Бу борада президентимиз Ш.Мирзиёевнинг 2019 йилда мамлакатимизни 

ижтимоий-иқтисодий ривожлантириш якунлари ва 2020 йилга мўлжалланган энг муҳим 

устувор йўналишларга бағишланган маърузасида мактаб битирувчиларини касб-ҳунар 

таълими билан тўлақонли қамраб олинишини назарда тутган ҳолда, уларни ўқишга қабул 

қилишни тегишли равишда тартибга солиш; ўқитувчилар таркибини тайёрлаш сифати ва 

уларнинг малакасини ошириш масаласига алоҳида аҳамият қаратиш; касб-ҳунар 

коллежларини тамомлаб чиқаётган битирувчиларни ишга жойлаштириш каби 

масалаларига алоҳида эътибор қаратилган. 

Дархақиқат, умумий ўрта таълим мактаблари ва касб-ҳунар таълими 

муасассаларида ўқувчиларни касб-ҳунарга йўналтиришда узвийликни таъминлаш биргина 

таълим муассасаларининг иши билан чекланиб қолмаслиги, бунда, ота-она, маҳалла, 

корхона ва иш берувчиларнинг иштирокини комплекс қаратиш ҳамда меҳнат бозорида 

кичик мутахассисларга бўлган талаб, эҳтиёжларини инобатга олувчи мониторингига 

асосланган мақсадли Дастур ишлаб чиқиш лозимлигини англаш мумкин. 

Бу жараёнда мактаб битирувчиларининг 9-синф битирувчиларини тўлақонли 

қамраб олишда касбга йўналтириш ишларининг мазмуни нимадан иборат? Таълим 

муассасасида касбга йўналтириш ишларининг мазмуни- ўқувчи шахсини ёш 

хусусиятларини ҳисобга олган ҳолда меҳнат шароитларига тайёрлаш, касб-ҳунар билан 

таништириш, ижтимоий фойдали ва унумли меҳнатга жалб қилиш, бу соҳада 

тизимлаштирилган билимларни шакллантириш, касблар дунёсидан йўналиш ола билишни, 

аниқ касб-ҳунарга қизиқишини, ҳаёт йўлини тўғри танлашни, касбий мослашувни 

таъминловчи тадбирлар ва амаллар мажмуасидан иборатдир.  

Шунга мувофиқ касб-ҳунар коллежларида касбга йўналтириш ишларини ташкил 

этиш қўйидаги жараёнларга асосланади: 

 авалло таълим муассасаларида фаолият юритувчи педагог, психологларни касб-

ҳунарга йўналтириш ишларининг мазмун моҳияти, мақсади ва амалга оширилиши 

лозим бўлган вазифалар доирасида педагогик жамоада тушунтириш ишларини олиб 

бориш; 

 умумий ўрта таълим мактаблари ва касб-ҳунар коллежларида ўқувчиларни касбга 

йўналтиришда узвийликни таъминлаш жараёнларини ташкил этиш; 

 касб-ҳунар коллежининг мутахассислик йўналишлари ҳақида касбий ахборот беришда 

махсус касб-ҳунарга йўналтириш хонасини ташкил этиш ва бу хонага амалиётчи 

психологни масъул қилиб тайинлаш; 

 касб-ҳунарга йўналтириш тадбирлари “Очиқ эшиклар куни”, “Касблар фестевали”, 

“Экскурция”, Касб фаҳрийлари билан учрашув каби тадбирларни ўтказиш 

жараёнларини амалга ошириш касбга йўналтириш ишларини муҳим шарти бўлиб 

ҳисобланади.  

Демак, касб-ҳунар коллежлари умумтаълим мактаб ўқувчиларини касбга 

йўналтиришда қўйидаги икки босқич асосида ёндашишлари мақсадга мувофиқ:   

1. Ўқувчиларни касб-ҳунарга йўналтиришда назарий билимлар асосида 

ёндашиш; 

2. Ўқувчиларни касб-ҳунарга йўналтиришда амалий билимлар асосида 

ёндашиш 

Ўқувчиларни касб-ҳунарга йўналтиришда назарий билимлар асосида ёндашиш 

Бунда, касб – ҳунар коллежнинг педагог, психологлардан умумий ўрта таълим 

мактаб ўқувчилари билан қўйидаги касбга йўналтириш ишларини ташкил этиш 

жараёнларини амалга ошириш назарда тутилади: 

 касб – ҳунар таълим муасасса ўзининг мутахассислик йўналишлари ва унинг  

имкониятлари, меҳнат бозоридаги ўрни ҳақида маълумотлар бериш; 

 касб – ҳунар мактабининг мутахассислик йўналишлари ва унинг  имкониятлари 

тўғрисида ҳикоя қилувчи кинофильмлар намойиши ҳамда турли кўргазмали фотоальбом, 

стендлар, плакатлар асосида ўқувчиларга маълумотлар бериш; 

 Касбга йўналтириш жараёнларига хизмат қилишда психологик-педагогик ташхис 

методикалар ўтказиш; 

 Касбга йўналтиришда ўқувчи шахсининг психофизиологик хусусиятларини инобатга 

олиш асосида ёндашиш; 

 Касб – ҳунар мактабининг мутахассислик йўналишларини танлашда касбий маҳорат, 

касбий қобилият асосида касб идеалини шакллантириш; 

 Касб-ҳунарга йўналтиришда меҳнат интизоми, меҳнат хавфсизлиги тўғрисида маълумот 

бериш; 

 Умумтаълим мактаблари ва касб – ҳунар мактаби ҳамкорлигида ўқувчиларни касбий 

қизиқишлари, мойилиги, қобилиятларини аниқлашда ижтимоий сўровномалар ўтказиш ва 

уларни таҳлил қилиш каби жараёнлар асосида ёндашиш талаб этилади. 

Ўқувчиларни касб-ҳунарга йўналтиришда амалий билимлар асосида ёндашиш 

Бунда, касб – ҳунар мактабини педагог, психологларидан ўқувчиларнинг касбга 

йўналтириш жараёнларига қаратилган назарий билимларини касбга йўналтириш 

тадбирлар асосида амалий билимларини шакллантириш назарда тутилади: 

 Касб – ҳунар мактабида “Очиқ эшиклар куни”, “Касблар фестевали”каби касбга 

йўналтириш тадбирларини ташкил этиш; 

 Касб фаҳрийлари билан учрашувлар ўтказиш; 

 Мутахассислик йўналишларига асосланган корхона ва ташкилотларга экскурцияларни 

ташкил этиш; 

 Касб – ҳунар мактабларида айрим касбларга бағишланган мавзули кечаларга 

умумтаълим мактаб ўқувчиларини таклиф этиб бориш; 

 Умумтаълим мактабнинг меҳнат таълими ва биология, химия  фанларини касб-ҳунар 

мактабининг ўқув устахоналари, биология ва химия хоналарида дарс жараёнларини 

ташкил этиш асосида ёндашишни талаб этади. 

Ўқувчиларни касб-ҳунарга йўналтиришда тўпланган психологик-педагогик 

тажриба натижалари, назарий ва амалий билим хулосалари асосида уларда касбга 

қизиқишнинг асосий шаклланиш йўлларини аниқлаш лозим: 

1. Ўқувчиларга индивидуал (якка) ёндашувни қўллаш; 

2. Танланган касбга айнан ўхшаш тасаввурни туғдириш; 

3. Ўқувчиларнинг билиш фаоллигини ривожлантириш ва мустаҳкамлаш; 

4. Ўқувчиларда ўз-ўзини билишни кучайтириш; 

5. Хақиқий касбий қадриятларни шакллантириш; 

6. Касб идеалини шакллантириш. 

Юқорида келтирилган касб-ҳунарга йўналтириш ишларини амалий психолог 

томонидан мақсадли режа асосида ташкил этилганлиги умумтаълим мактаблари ва касб-

ҳунар мактабларда ўқувчиларни касбга йўналтириш ишларида узвийликни таъминлабгина 

қолмай, бунда таълим муассасада фаолият юритувчи педагогларни ҳам бевосита жалб 

қилишда ҳамда   ўқувчиларни танлаган мутахассислик йўналишларига ижтимоий касбий 

мослашувига самарали таъсир этади. 

